
Wybierz jeden temat i napisz wypracowanie. 
 
Тема 1. На основі даного урывка тексту передстав проблем і порозважай над 
ним. Выкорыстай тезу і думкы авторкы і однес ся до інчых текстів культуры. 
Твоя працa повинна чыслити не менше як 300 слів. 
 

Oлена Дуць-Файфер 
 
Влияня подій І світовой войны на формуваня ся лемківской достоменности – 

при спілучасти літературных текстів 
 
Памят бо, як знаме, хоцбы за Альбваксом, хоц приналежыт до осібного чловека, 

не єст індивідуальным твором, остала уформувана през збірніст/громаду. „Ум 
прикликує своі спомины під влияньом соспільности”1, підкрислят Альбвакс. Тоты 
соспільны рамы памяти рішают, же бесідує ся про збірну, спільнотову ци соспільну 
памят, котрій приписує ся дві основны, тісно зо собом повязаны функциі – односячу ся 
до достоменности і леґітимізуючу. Очывидны однесіня медже памятю а достоменністю 
берут ся з концептуалізуваня достоменности в стислым повязаню зо собом тырваня 
підмету в часі2. Барбара Шацка3 підкрислят, же збірна памят діє в однесіню до 
соспільной достоменности на три способы: 
– перший то творіня спільного минулого як візиі спільного вельопоколіньового 
тырваня в часі, 
– другій розуміє ся як передаваня вартости і взорів поступуваня, 
– третій односит ся до переформуваня в збірній памяти подій і осіб з минулого в 
загальны груповы подіі, котры творят своєрідний „язык групы”. 
А леґітимізуюча функция то не лем леґітимізуваня самого істнуваня групы, але тіж єй 
громадскых структур, єрархіі, норм ітп.  
 Формуваня, утырваляня і переказ громадской памяти проходит згідно з деякыма 
культуровыма механізмами, котры ближе окрислили знаны німецкы дослідникы 
Алейда і Іоан Ассманнове. Предо вшыткым взяли до увагы в своіх концепциях што і з 
якым ефектом єст запамятуване. Іоан Ассманн высловил тото лаконічні „Лем значуче 
минуле єст споминане і лем споминане минуле стає ся значуче”4. Конкретызуючы тото 
узагальніня вартат припомнути знану формулу, же спільнота будує ся, як правило, на 
памяти або о славных, або траґічных чынах, а подіі І світовой войны дали Лемкам 
конструкцийну материю до обох тых катеґорий чынів. 
 Як проходит процес семіотызациі, тзн. станя ся подій значучыма для цілой 
спільноты, вказує Алейда Ассманн: 

 
Проблем памяти містит ся в переходжыню од „мягкых”, то єст розсіяных і барз ріжнородных 
біоґрафичных споминів, до форм памяти „твердой”, тзн. зорґанізуваной, спільні поділяной і 
споюючой, або – бесідуючы словами Нітгаммера – од „індивідуального перепрацуваня 
досвідчыня” до „формы культуровой”5. 

 

                                                 
1  M. Halbwachs, Społeczne ramy pamięci, пер. M. Król, Warszawa 1969, c. 125. 
2  Ph. Schlesinger, On national identity: Some conceptions and misconceptions criticized, „Social Science 
Information” 1987, ч. 26 (2), с. 236. 
3 B. Szacka, Czas przeszły, pamięć, mit, Warszawa 2008, c. 47-54. 
4 J. Assmann, Pamięć kulturowa. Pismo, zapamiętywanie i polityczna tożsamość w cywilizacjach starożytnych, 
пер. A. Kryczyńska-Pham, Warszawa 2008, c. 91. 
5 A. Assmann, 1998 – Między historią a pamięcią, в: Pamięć zbiorowa і kulturowa…, c. 143–173, гев: с. 152. 

О. Дуць-Файфер, Влияня подій І світовой войны на формуваня ся лемківской достоменности – при 
спілучасти літературных текстів, в: ред. О. Дуць-Файфер, Річник Руской Бурсы 2014, Ґорлиці 2014, с. 
49–50.  
 
Тема 2. Зроб порівнуючу аналізу і інтерпретацию вершів. Твоя праца повинна 
чыслити не менше як 300 слів. 
 
Павел Стефановскій 
 
Колиси 
 
Колиси 
то ся жыло 
не было стресів 
 і судів 
не было 
выстарчыла сокыра 
і зліст 
 хлопска щыра 
і жыло ся 
 як в небі 
вшытко векше 
 было 
ден был 
 векший 
радіст 
 векша 
а юж клопотів 
то жадных 
 не было 
коса 
 смерт 
порядкы правила 
товды была 
сила 
 того доброго 
світили свічкы 
 як глядали 
злого 
а як латво 
было 
 найти 
скарбы 
 і пригоду 
і смерт 
 для гонору 
колиси 
был єден 
 выбір 
не было 
 інчого выбору  

П. Стефановскій, Колиси, в: ред. О. Дуць-Файфер, Ци то лем туга, ци надія, Ліґниця 2002, с. 174 
 
Яков Дудра 
 
Так было давно 
 
Повідали моі дідо, 
Як то давно было, 
Же ся Лемкам в нашых горах 
Не найгірше жыло. 
 
Хоц был часом неуроджай, 
То не бідували, 
Бо в сусіках старий запас 
Все притримували. 
 
Правда, же не каждий ґазда 
Мал стары запасы, 
Але были добры люде 
Іщы в тоты часы. 
 
І хто мал, тот допожычыл, 
Зратувал бідного, 
Мали люде добры серця 
Для свого близнього. 
 
Я. Дудра, Так было давно, в: ред. О. Дуць-Файфер, Ци то лем туга, ци надія, Ліґниця 2002, с. 69 – 70. 

Tabelę wypełnia egzaminator! 
 
  Liczba punktów Suma Uzasadnienie przyznania 0 punktów 

w
yp

ow
ie

d
ź 

ar
gu

m
en

ta
cy

jn
a 

A. 0  −  3  –  6  −  9 

 
 

B. 0  −  3  –  6  −  9 
 

in
te

rp
re

ta
cj

a 
po

ró
w

na
w

cz
a 

A. 0  –  2  –  4  −  6 

 
 

B. 0  –  4  –  8 − 12 
 

 C. 0  –  2   

 D. 0  –  3  −  6   

 E. 0  –  1  −  2   

 F. 0  –  2  −  4   

 G. 0  –  2  −  4   

 H. 0  –  2  −  4   

BRUDNOPIS (nie podlega ocenie) 

